
CONVENIO ENTRE A VICEPRESIDENCIA PRIMEIRA E CONSELLERIA DE PRESIDENCIA,
XUSTIZA E DEPORTES E O CONSELLO GALEGO DOS PROCURADORES, PARA A
COLABORACION EN MATERIA DE MEDIACION NO AMBITO CIVIL E MERCANTIL NO
ANO 2023.

Santiago de Compostela, 24 de outubro de 2023
REUNIDOS

D. Diego Calvo Pouso, vicepresidente primeiro e conselleiro de Presidencia, Xustiza e
Deportes, actuando en nome e representacion da Xunta de Galicia, en virtude do Decreto
65/2023, do 14 de xufio, polo que se nomea vicepresidente primeiro e conselleiro de
Presidencia, Xustiza e Deportes a Diego Calvo Pouso, no exercicio das facultades que lle
confire o artigo 34 da Lei 1/1983, do 22 de febreiro, reguladora da Xunta e da sla
presidencia.

D. José Antonio Fandiiio Carnero, presidente do Consello Galego dos Procuradores dos
Tribunais, actuando no seu nome e representacion, de acordo co artigo 2.1, dos estatutos
do Consello Galego dos Procuradores dos Tribunais, aprobados polo Decreto 248/2000,
do 29 de setembro, polo que se aproba a creacién do Consello Galego de Procuradores.

EXPONEN:

I. A Lei 5/2012, do 6 de xullo (BOE do 7 de xullo), regula a mediacién en asuntos civis e
mercantis incorporando ao Dereito espafiol a Directiva 2008/52/CE (DOUE do 24 de maio
de 2008), que aprobou para o ambito europeo o establecemento da mediaciéon como
medida para a resolucion de asuntos civis e mercantis, de entre outros incluidos na
denominada "ADR" (Alternative Dispute Resolution). Asi mesmo o Real decreto 980/2013,
do 13 de decembro, desenvolve determinados aspectos da Lei 5/2012, do 6 de xullo, de
mediacion en asuntos civis e mercantis.

Unha das funciéns esenciais do Estado de dereito é a garantia da tutela xudicial dos
Aereitos dos cidadans. Esta funcién implica o reto da implantacién dunha Xustiza de
calidade capaz de resolver os diversos conflitos que xorden nunha sociedade moderna e,
a vez, complexa.

Neste contexto, dende a década dos anos setenta do pasado século veuse recorrendo a
novos sistemas alternativos de resolucion de conflitos, entre os que destaca a
mediacién, que foi cobrando unha importancia crecente como instrumento
complementario da Administracién de xustiza.

O obxectivo de asegurar un mellor acceso & Xustiza como parte da politica da Unidn
Europea encamifada a establecer un espazo de liberdade, seguridade e xustiza debe

abranguer o acceso a métodos tanto xudiciais coma extraxudiciais de resolucién de
litixios.

Neste ambito , con data 4 de outubro de 2021 asinouse un Convenio cuxa finalidade é
establecer o marco de colaboracién a desenvolver entre o Consello Xeral do Poder
Xudicial e a Vicepresidencia Primeira e Conselleria de Presidencia, Xustiza e Deportes da
Xunta de Galicia para o impulso, promocién e divulgacién da mediacion e outras formas
pacificas de resolucién de conflitos como férmula alternativa e complementaria ao
proceso xudicial

Il. Entre as vantaxes da mediacioén cémpre destacar a sta capacidade para dar soluciéns
practicas, efectivas e rendibles a determinados conflitos entre partes, o que a configura
como unha alternativa ao proceso xudicial ou & via arbitral, dos que se debe deslindar
con claridade. A mediacién estd construida arredor da intervencién dun profesional
neutral que facilita a resolucién do conflito polas propias partes dunha forma equitativa,
permitindo o mantemento das relacions subxacentes e conservando o control sobre o
final do conflito.

A mediacion pode proporcionar unha solucién extraxudicial econémica e répida a
conflitos en asuntos civis e mercantis, mediante procedementos adaptados 4&s
necesidades das partes. E mais probable que os acordos resultantes da mediacién se
cumpran voluntariamente, e tamén que se mantefia unha relacién amigable e viable
entre as partes. Estes beneficios son ainda mais perceptibles en asuntos que tefian
caracter transfronteirizo.

lll. O Consello Galego de Procuradores é unha corporacién de dereito pablico integrada
polos colexios de procuradores da Corufia, Lugo, Ourense, Pontevedra, Santiago de
Compostela e Vigo (Decreto 248/2000, do 29 de setembro, polo que se aproba a creacién
do Consello Galego de Procuradores, DOG do 19 de outubro). Correspdndelle ao seu
presidente, entre outras funciéns, exercer a representacién do Consello, estando
asignado o exercicio de cantos dereitos e funciéns lle atriblian o seu estatuto e as
relacions cos poderes pblicos, entidades, corporaciéns e persoas xuridicas ou naturais
de calquera orde, sempre que se trate de materias de caracter xeral para a profesion,
dentro do dmbito do Consello e sexan da competencia dos organismos autonémicos.

A Lei 5/2012, do 6 de xullo, de mediacién de asuntos civis e mercantis, no seu artigo 5.1
dispén que poderdn ser institucions de mediacién as entidades publicas ou privadas,
espafiolas ou estranxeiras, e as corporacions de dereito plblico que tefian entre os seus
fins o impulso da mediacién. Ao abeiro da devandita norma, tendo en conta que o
Consello Galego ten natureza dunha corporacién de dereito publico, e conscientes da
importancia e transcendencia da mediacién como medio extraxudicial de resolucién de
conflitos, estd no &nimo dos seus conselleiros constituir o Consello Galego de
Procuradores dos Tribunais en institucién mediadora, e para tal fin na sesién de data do

10 de xaneiro do 2014 aprobouse a modificacién do apartado cuarto do artigo 5 do
Decreto 248/2000 para incluir entre as suas finalidades e funciéns a arbitraxe e o
fomento da mediacion.

IV. O Estatuto de autonomia de Galicia, aprobado pola Lei organica 1/1981, do 6 de abril,
establece no seu artigo 20.1 que en relacién coa Administracién de xustiza, exceptuada
amilitar, lle corresponde & Comunidade exercer todas as facultades que as leis orgénicas
do poder xudicial e do Consello Xeral do Poder Xudicial recofiezan ou atribian ao
Goberno do Estado.

V. O Consello Galego dos Procuradores é consciente da importancia do fomento da
mediaciéon como método de resolucion de conflitos, e como corporacién de dereito
publico que ten entre as suas finalidades e fins o impulso da mediacién, iniciou unha
serie de actuacions co obxectivo de promover a cultura da mediacién, de conformidade
coas lifias de actuacion marcadas polo Consello Xeral de Procuradores de Espafia nesta
materia, que xiran sobre dous piares basicos: o primeiro deles é a formacién do colectivo
de procuradores galegos, polo que a través da Escola de Formacién Continua para
Procuradores, que se encadra dentro do convenio marco subscrito entre as tres
universidades galegas e o Consello, se garante tanto a formacién inicial coma a
formacién permanente dos profesionais; o segundo é a creacién do servizo de mediacién
do Consello Galego dos Procuradores dos Tribunais, a través do cal se asumiran as
funciéns de mediacion previstas na lei.

VI. O modelo de mediacién baséase na voluntariedade e libre decision das partes e na
intervencion dun mediador, do que se pretende unha intervencién activa orientada a
solucién da controversia polas propias partes. O réxime baséase na flexibilidade e no
respecto a autonomia da vontade das partes, favorecendo esta alternativa fronte &
solucién xudicial do conflito. E aqui onde se encontra, precisamente, un dos eixes da
mediacion, que é a deslegalizacién ou perda do papel central da lei en beneficio dun
principio dispositivo que rexe tamén nas relacidns que son obxecto do conflito.

A figura do mediador é a peza esencial do modelo, posto que é quen axuda a atopar unha
solucion dialogada e voluntariamente querida polas partes.

Tense presente o papel, moi relevante neste contexto, dos servizos e institucions de
mediacion, que desempefian unha tarefa fundamental & hora de ordenar e fomentar os
procedementos de mediacion.

De acordo coas manifestacions anteriores, as partes recofiécense mutuamente a
capacidade legal necesaria, e sen prexuizo da normativa autonémica que se elabore en
materia de mediacién civil e mercantil,

ACORDAN:
PRIMEIRO.- OBXECTO.

O obxecto do presente convenio é establecer un marco estable e permanente de
colaboracién entre a Vicepresidencia Primeira e Conselleria de Presidencia, Xustiza e
Deportes e o Consello Galego dos Procuradores, co fin de potenciar e consolidar a
mediacién como modalidade alternativa de solucién de conflitos no dmbito empresarial
cuxa xurisdicién corresponda aos xulgados do mercantil e civil no ambito da Comunidade
galega.

Para estes efectos, enténdese por mediacién aquel medio de solucidn de controversias,
calquera que sexa a sla denominacién, no cal ddas ou mais partes intentan
voluntariamente alcanzar por si mesmas un acordo coa intervencién dun mediador.

O mediador, de acordo coa sta conformacién natural, é quen axuda a encontrar unha
solucion dialogada e voluntariamente querida polas partes, e non pode ter funcions
decisorias, pero si de xestién do procedemento.

SEGUNDO.- OBRIGAS DO BENEFICIARIO

O Consello Galego dos Procuradores comprométese a:

1. Realizar as actividades previstas no proxecto que se recolle neste convenio. A
dotacion de persoal dedicada a estes fins estard sometida &s directrices e ordes do
Consello Galego dos Procuradores dos Tribunais, e o dito persoal non tera relacién
laboral coa Vicepresidencia Primeira e Conselleria de Presidencia, Xustiza e Deportes.

2. Destinar os fondos percibidos ao financiamento dos gastos necesarios para levar a
cabo as actuaciéns referidas na cldusula primeira.

3. Pofier a disposicion da autoridade xudicial, cando asi sexa solicitado por esta,
informacién relativa aos posibles destinatarios do uso.

4. Achegar d Administracion autonémica, cando lle sexa solicitada, informacién sobre
s actividades realizadas.

5. Consentir expresamente a inclusién dos datos relevantes deste convenio nos
rexistros publicos que proceda, de conformidade coa disposicién adicional do Decreto
132/2006, do 27 de xullo, polo que se regulan os rexistros publicos creados nos artigos
44 e 45 da Lei 7/2005, do 29 de decembro, dos orzamentos xerais da Comunidade
Auténoma de Galicia para o ano 2006, e mais co artigo 16 da Lei 9/2007, do 13 de xufio,
de subvenciéns de Galicia.

6. Dar axeitada publicidade ao caracter piblico do financiamento das actuaciéns
obxecto do presente convenio, cumprir todas as condiciéns e obrigas recollidas nel e

someterse as actuaciéns de supervisién e control previstas no mesmo, asi como
observar as demais obrigas esixidas no artigo 11 da Lei 9/2007, do 13 de xufio.

7. Prestar a colaboracion e facilitar canta documentacion lle sexa requirida no exercicio
das funciéns de control que lle corresponden & Intervencién Xeral da Comunidade
Autonoma e ao Consello de Contas.

TERCEIRO.- ACTUACIONS OU COMPROMISOS DAS PARTES.
A. Do Consello Galego dos Procuradores

Servizo de mediacién do Consello Galego dos Procuradores:

A mediacién que realizara o Consello Galego de Procuradores comprendera os servizos
de mediacién intraxudicial e extraxudicial, en materia civil e mercantil.

O servizo de mediacién intraxudicial entenders daqueles asuntos que se encontren
inmersos na via xurisdicional, ofrecendo unha alternativa a esta para as partes.

O servizo de mediacion extraxudicial entendera de todos os demais asuntos gue non se
encontren no apartado anterior.

O servizo de mediacién do Consello Galego dos Procuradores ofrecerd o persoal
cualificado para a prestacion do servizo de mediacién intraxudicial e extraxudicial.

O servizo de mediacién intraxudicial sera gratuito para os usuarios. O servizo de
mediacion intraxudicial requirird a anuencia da Administracién de Xustiza, que prestard
0 seu consentimento a través da/s autoridade/s competente/s.

Os mediadores do Servizo de Mediacién do Consello Galego de Procuradores que presten
Seus servizos poderan obter unha certificacion oficial da sia participaciéon en cada
asunto que lles reportara o prestixio de ser colaboradores cos Tribunais de Xustiza.

O servizo de mediacién extraxudicial sera gratuito para aqueles usuarios que nun
procedemento xudicial estarian en condiciéns de ser beneficiarios de asistencia xuridica
gratuita. Para os usuarios non comprendidos no apartado anterior estableceranse de
¢emdn acordo as tarifas do prezo do servizo. O servizo de mediacién extraxudicial non

‘tera custo ningun para a Administracién, sen prexuizo dos futuros convenios que poidan

chegar a subscribirse ou de que a mediacién sexa incluida entre as prestacions do artigo

6 da Lei 1/1996, do 10 de xaneiro, de asistencia xuridica gratuita. O mediador recibira a “

retribucion que corresponda con cargo as tarifas establecidas.

A prestacion do servizo publico de mediacién é compatible coa actividade privada do .

servizo de mediacién do Consello Galego dos Procuradores.

O servizo de mediacién do Consello Galego dos Procuradores realizara un seguimento
dos asuntos que tivesen entrada. Neste sentido, e especialmente:



XUNTA
DE GALICIA

e Para unha mellora da calidade do servizo, 0s usuarios avaliarano a través dun
cuestionario no cal se incluirdn indicadores que axuden a valorar os diversos
aspectos do servizo.

* Os mediadores confeccionardn as estatisticas das mediaciéns co fin de obter
datos e porcentaxes sobre os resultados obtidos nos procedementos derivados
ou extraxudiciais, facendo constar indicadores das materias, se se produciu ou
non aceptacién da mediacién, se houbo ou non acordo en mediacidon ou
posteriormente, se se abandonou ou non a mediacidn, etc.

e Os mediadores remitiran semestralmente ao Consello Xeral do Poder Xudicial as
fichas de control estatistico das operacions de mediacién realizadas.

Formacion:

O Consello Galego dos Procuradores organizara cursos formativos para os efectos de
acreditar a formacién especifica que permita exercer a mediacién no ambito de
aplicacion deste protocolo, dirixidos a aqueles colexiados que non achegasen a
documentacién acreditativa da dita formacién no momento de entrar a formar parte do
servizo de mediacién como mediadores, en virtude do disposto no artigo 11.2 da Lej
5/2012, do 6 de xullo, de mediacién en asuntos civis e mercantis, e, se for caso, do
establecido no seu desenvolvemento regulamentario.

Estes cursos proporcionaranlles aos mediadores os necesarios cofiecementos xuridicos,
psicoldxicos, de técnicas de comunicacién, de resolucién de conflitos, de negociacién e
de ética da mediacidn, tanto a nivel tedrico coma préctico.

Os mediadores axustaran a sta actuacién ao disposto na Lei 5/2012, do 6 de xullo, de
mediacidon en asuntos civis e mercantis, asi como ao establecido no Real decreto
980/2013, do 13 de decembro, polo que se desenvolven determinados aspectos da lei,
adheriranse ao Cédigo de conduta europea e subscribiran o compromiso de
confidencialidade e mais o seguro de responsabilidade civil.

B. Da Vicepresidencia Primeira e Conselleria de Presidencia, Xustiza e Deportes:

A Vicepresidencia Primeira e Conselleria de Presidencia, Xustiza e Deportes
compromeétese a lle aboar ao Consello Galego dos Procuradores dos Tribunais os gastos\
que deriven da execucion deste programa de mediacién no ambito civil e mercantil, coas
seguintes tarifas:

Aboarase ata 30 € cada hora dos mediadores, ata un méaximo de 180 € por
mediacién que se tefia concluida. No caso de que unha mediacién se limite s6 &

primeira sesién informativa, por ter sido rexeitada polas partes, ou por outra \ \
causa, abonardselle ao mediador intervinte ata un maximo de 45 €. A estas pu./
cantidades engadiraselle o IVE que sexa de aplicacion en cada caso. /t

o Para estes efectos, xunto coa documentacién que o Consello Galego dos
Procuradores dos Tribunais acheguen para a xustificacién da execucién do
convenio, presentaran tamén un informe detallado onde se recollan todas as
mediaciéns realizadas, especificando o érgano xudicial, o procedemento, o0 nome
do mediador ou mediadores que intervifieron na mediacién, os beneficiarios e o
numero de horas de traballo que se xustifican (ata un maximo de cinco horas por
mediacion).

e O Consello Galego dos Procuradores dos Tribunais poder4 xustificar como gastos
xerais para a execucion do convenio (gastos de divulgacién, material funxible e
consumibles, equipamento para o servizo de mediacién e outros gastos de
analoga natureza), con cargo a execucién do convenio, ata un maximo do 3.000€.

O investimento maximo a que se refire o presente convenio fixase en QUINCE MIL EUROS
(15.000,00 euros) para o ano 2023, con cargo a aplicaciéon orzamentaria
06.03.131A.481.0, co seguinte desglose:

- Ataun maximo de 12.000 € para o aboamento das mediacién efectivamente
realizadas de acordo co establecido anteriormente.

- Ata un maximo de 3.000 € para o aboamento ao Consello Galego dos
Procuradores dos Tribunais como gastos xerais para a execucién deste
convenio.

A Vicepresidencia Primeira e Conselleria de Presidencia, Xustiza e Deportes fard o
pagamento ao Consello Galego dos Procuradores unha vez que presenten a seguinte
documentacién xustificativa:

e Certificacion da Intervencion ou do érgano que tefa atribuidas as facultades de
control da toma de razén en contabilidade e mais do cumprimento da finalidade
para a que foi concedida a subvencién, de acordo co establecido no artigo 28.5 da
Lei 9/2007, do 13 de xufio, de subvencidons de Galicia.

o Declaracién do conxunto de axudas solicitadas —tanto das aprobadas ou
concedidas coma das pendentes de resolucién- para o mesmo proxecto as
administraciéns publicas competentes ou as sdas entidades vinculadas ou
dependentes, asi como aos entes privados.

e Declaracion responsable de se achar ao corrente no cumprimento das obrigas
tributarias e fronte & Sequridade Social, asi como de non ter ningunha outra débeda
coa Administracién publica da Comunidade Auténoma.

» Calquera outra documentacién ou material que o Conse{lfy Galego dos
Procuradores dos Tribunais consideren necesario presentar para unha mellor
xustificacién das actuaciéns obxecto do presente convenio. /

O prazo limite para presentar a devandita documentacién xustificativa fixase no 30 de
novembro de 2023.

Procederda o reintegro parcial ou total dos fondos percibidos no suposto de
incumprimento das condiciéns establecidas para a sua concesién nos termos previstos
no titulo Il da Lei 9/2007, do 13 de xufio, de subvencions de Galicia.

Asi mesmo, ao abeiro do disposto no artigo 14.1.n) da Lej 9/2007, do 13 de xufio, de
subvenciéns de Galicia, os criterios de gradacién dos posibles incumprimentos para
determinar a cantidade a minorar seran os seguintes:

a) O incumprimento total dos fins para os que se concedeu a axuda, da realizacién
dos gastos subvencionables ou da obriga de xustificacién dara lugar & perda do
dereito ao cobro ou, de ser o caso, ao reintegro da totalidade da axuda concedida.

b) Calquera outro incumprimento parcial dos fins para os que se concedeu a axuda,
da realizacion parcial do investimento subvencionable ou da obriga de xustificacién
considerarase incumprimento parcial e dars lugar & perda do dereito ao cobro ou,
de ser o caso, & perda do dereito ao cobro na porcentaxe correspondente ao
investimento non efectuado ou non xustificado.

¢) A realizacién de modificaciéns non autorizadas no orzamento subvencionable
supora a perda do dereito ao cobro.

CUARTO.- ASUNTOS SUSCEPTIBLES DE REMITIR CARA A MEDIACION.

Os asuntos susceptibles de ser derivados & mediacion a que se refire este convenio seran
todos aqueles da xurisdicién mercantil e civil no dmbito da Comunidade galega.

As partes asinantes e as que no futuro se poidan adherir a este convenio impulsaran a
mediacién civil e-mercantil, e ofreceran o dito instrumento de solucién alternativa de
conflitos &s partes en litixio nos procedementos sometidos ao cofiecemento dos
xulgados de Galicia con competencia en materia civil e mercantil de conformidade co
regulado na Lei Orgénica do Poder Xudicial.

Co obxecto de consequir a maior eficacia, establécese unha duracién non superior a un
mes para o proceso de mediacién, que se computara dende a celebracién da primeira
xuntanza cos mediadores unha vez aceptada a mediacion, sen prexuizo da posibilidade
de prérroga tras pedimento dos mediadores, e de forma xustificada, por un mes mais.
Excepcionalmente poderase establecer unha prérroga por un prazo superior cando se
xustifique debidamente, e sen que en ningun caso se superen os tres meses de duracién.

Principios esenciais do proceso de mediacién.

.- Voluntariedade.- Respectarase en todo caso o principio de voluntariedade na
‘aceptacion do proceso de mediacién. j

[

- Confidencialidade.- A informacién que se utilice no procedemento de mediacién
permanecerd reservada, e unicamente se informara sobre a consecucién ou non dun
acordo. No caso de que a mediacién non continte por desistir algunha das partes,
unicamente se informard ao xuiz deste feito, que carecera de toda incidencia no
axuizamento posterior. En todo caso o mediador est3 obrigado a informar ao xuiz e
mais ao Ministerio Fiscal de calquera feito delituoso.

- Igualdade das partes.- Garantirase a plena igualdade e liberdade das partes,
interrompéndose a mediacién cando se advirta a existencia de calquera outra causa que
rompa este principio.

- Homologacién de acordos.- O acordo total ou parcial acadado, se for o caso, no
proceso de mediacién seralle comunicado ao xulgado polo mediador, que lles entregara
as partes o acordo de mediacién (total ou parcial) e acreditara este punto ao xulgado
para efectos de constancia e respectando o principio de confidencialidade, retomandose
O proceso cos efectos que correspondan para efectos da stia homologacién.

- E 0os demais establecidos no titulo Il da Lei 5/2012, do 6 de xullo, de mediacion en
asuntos civis e mercantis.

QUINTO. INCOMPATIBILIDADES.

Seran motivos de incompatibilidade que obrigaran a renunciar & realizacion da
mediacién, alén dos legalmente previstos, os seguintes:

a) Ter vinculo de parentesco por consanguinidade ou afinidade ata o cuarto grao
con algunha das partes intervenientes na mediacién, ou cos seus asesores,
representantes legais ou mandatarios, asi como compartir o despacho
profesional ou estar asociado con estes para o asesoramento, a representacion
ou o mandato.

b) Ter intervido profesionalmente con anterioridade no asunto obxecto de
mediacion.

c) Ter interese directo, de calquera tipo, no asunto obxecto da sia actuacioén, ou
unha manifesta vinculacién -directa ou indirecta— economica, laboral ou doutro
tipo que poida comprometer a sta independencia profesional.

d) Calquera outro suposto establecido legal ou regulamentariamente.

SEXTO. COMPROMISOS DOS MEDIADORES.

En calquera caso cumprirase, en canto aos requisitos que teran que observar o mediador,
o disposto no Real decreto 980/2013, do 13 de decembro, polo que de desenvolven
determinados aspectos da Lei 5/2012, do 6 de xullo, de mediacién én asuntos civis e

mercantis.

a) Realizar os cursos e seminarios de formacion que para este efecto sexan
convocados polo Consello Galego dos Procuradores dos Tribunais.

b) Aceptar as encargas de mediacién entre as partes nun proceso, non sendo que
incorran nalgln dos supostos de incompatibilidade recollidos

¢} Cumprir os prazos establecidos no convenio en relacién coa duracién maxima
do procedemento de mediacién.

d) Respectar as disposiciéns existentes en materia de incompatibilidade.
e) Garantir a debida confidencialidade e segredo na sta actuacién como mediador.

f) Enviar ao Consello Xeral do Poder Xudicial, con caracter semestral, a ficha de
recollida de datos solicitada por este.

SETIMO. BAIXA DO MEDIADOR,

Seran causas de baixa do mediador, ademais da voluntaria, as seguintes:
a) A perda da condicién de colexiado.
b) O incumprimento das condiciéns ou compromisos do convenio.
) Aincoaci6n de procedemento penal ou expediente disciplinario.
d) A actuacién a sabendas da existencia de incompatibilidade.

e) O rexeitamento inxustificado da realizacion das tarefas encomendadas.

OITAVO. GASTOS SUBVENCIONABLES.

Con caracter xeral, e de acordo co establecido no artigo 29 da Lei 9/2007, do 13 de xufio,
xeral de subvencidns de Galicia, consideraranse gastos subvencionables aqueles que de
xeito indubidable respondan & natureza da actividade subvencionada e se realicen dentro
do periodo comprendido entre o 1 de xaneiro de 2023 e a data limite de xustificacién do
convenio. En ningln caso o custo de adquisicién dos gastos subvencionables podera ser
superior ao valor de mercado.

Os custos indirectos —tales como axudas de custo, viaxes ou consumibles— formaran
parte da xustificacion da subvencign, sempre que sexan imputados polo Consello Galego
dos Procuradores dos Tribunais & actividade subvencionada e en todo caso na medida en
que tales custos correspondan ao periodo en que efectivamente se realiza a actividade,
e con data de xustificacién comprendida entre o 1 de xaneiro de 2023 e a data limite de
xustificacion.

NOVENO. CONTROL.

O Consello Galego dos Procuradores someterase as actuacions de cémprobacién que a
Vicepresidencia Primeira e Conselleria de Presidencia, Xustiza e [Deportes lle poida

requirir para a debida xustificacion dos fins deste convenio, asi como tamén as de control
financeiro que lle corresponden 4 Intervencién Xeral da Comunidade Auténoma en
relacion cos pagamentos realizados.

A Vicepresidencia Primeira e Conselleria de Presidencia, Xustiza e Deportes podera
solicitar en calquera momento os documentos que coide oportunos para a debida
xustificacion do gasto.

En todo caso, e unicamente para efectos estatisticos, o Consello Galego dos
Procuradores informara trimestralmente 3 Vicepresidencia Primeira e Conselleria de
Presidencia, Xustiza e Deportes sobre o0s procedementos de mediacién realizados polos
mediadores, comunicando o ndmero de mediaciéns realizadas, o xulgado de procedencia
e a duracién de cada unha delas, asi como o resultado final dos procedementos.

O Consello Galego dos Procuradores remitiralle 3 Vicepresidencia Primeira e Conselleria
de Presidencia, Xustiza e Deportes unha memoria anual na que se recollan e describan
todas as actuaciéns levadas a cabo polo mediador.

O Consello Galego dos Procuradores comprométese a prestar a colaboracién e facilitar
canta documentacién lle sexa requirida no exercicio das funciéns de control que lle
corresponden & Intervencién Xeral da Comunidade Auténoma ao Consello de Contas e
ao Tribunal de Contas.

DECIMO. CONFIDENCIALIDADE DA IN FORMACION E DOS RESULTADOS.

Este convenio sera obxecto de publicacién, de acordo co previsto na Lei 1/2016, do 18 de
xaneiro, de transparencia e bo goberno da Administracion publica galega. Asi mesmo,
incluirase no Rexistro Publico de Axudas, Subvenciéns e Convenios, de conformidade co
Decreto 132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006, e mais co artigo 16 da Lei 9/2007, do 13 de xufio,
de subvencidns de Galicia.

En cumprimento do disposto nos artigos 18 e 20.8 da Lei 38/2003, do 17 de novembro,
xeral de subvenciéns, comunicarase a subscricién deste convenio & Base de Datos
Nacional de Subvenciéns, que opera como sistema nacional de publicidade de
subvenciéns.

As partes asinantes do convenio manifestan o seu consentimento para que os datos
persoais que constan neste convenio, asi como o resto das especificacions contidas no
mesmo, poidan ser publicados no Portal de transparencia e Goberno aberto.

As partes asinantes virdn obrigadas en materia de proteccién de datos a cumprir co
egulamento (UE) 2016/679 do Parlamento Europeo e do Consello, do'27 de abril de 2016,

|

relativo & proteccion das persoas fisicas no que respecta ao tratamento de datos
persoais e & libre circulacién destes datos e polo que se derroga a Directiva 95/46/CE
(Regulamento xeral de proteccion de datos), e coas demais disposicidns vixentes sobre
a materia.

O Consello Galego dos Procuradores en calidade de encargado do tratamento,
realizara actividades de tratamento por conta da Vicepresidencia Primeira e Conselleria
de Presidencia, Xustiza e Deportes en calidade de responsable do tratamento, respecto
aos datos de caracter persoal necesarios para a execucion do presente convenio.

Asi mesmo adaptaran as stas actuaciéns ao previsto na Lei Orgénica 3/2018, de 5 de
decembro, de Proteccién de datos persoais e garantia dos dereitos dixitais, asi como nas
demais disposicidns vixentes sobre a materia.

O tratamento de datos consistird nas actividades necesarias para xestionar o presente
convenio.

Igualmente comprométense a observar o establecido na Lei 39/2015, do 1 de outubro,
do procedemento administrativo comn das administracién publicas, no que se refire ao
acceso limitado aos propios interesados en relacién cos documentos que contefian datos
referentes a intimidade das persoas.

As partes asinantes do presente Convenio comprométense a destacar nas actividades
que se realicen para a difusién das acciéns previstas no Convenio, a colaboracién
prestada polas outras partes asinantes.

DECIMO PRIMEIRO.- COMISION MIXTA DE COORDINACION E SEGUIMENTO.

Segundo o previsto na Lei 40/2015, do 1de outubro, de réxime xuridico do sector publico,
créase a comision de seguimento do convenio, & que lle corresponde velar polo
cumprimento do pactado e pola boa marcha do mesmo.

As controversias sobre a interpretacion e execucion do presente convenio seran resoltas
de mutuo acordo entre as partes no seo da comisin.

Este organo estara integrado polos seguintes membros:

- O titular da Direccién Xeral de Xustiza da Vicepresidencia Primeira e Conselleria
de Presidencia, Xustiza e Deportes, ou persoa en quen delegue.

- O Presidente do Consello Galego dos Procuradores, ou pers;ja en quen delegue.

Actuard como secretario, con voz pero sen voto, a persoa que exerza a xefatura do
Servizo de Coordinacion Técnico-Administrativa da Direccidon Xeral ﬂe Xustiza.

I

A comision reunirase de xeito ordinario cada tres meses co obxecto de garantir a
calidade do servizo, corrixir disfuncionalidades e analizar a experiencia; e con caracter
extraordinario cando sexa necesario, tras pedimento de calquera das partes. Para tales
efectos a comisién poderd requirir a presenza do mediador.

DECIMO SEGUNDO. VIXENCIA DO CONVENIO.

A vixencia do presente convenio serd a comprendida entre a sda sinatura e o0 31 de
decembro de 2023; non obstante, abranguera as acciéns obxecto do convenio que se
realicen dende o 1 de xaneiro de 2023.

DECIMO TERCEIRO. NATUREZA XURIDICA E CUESTIONS LITIXIOSAS.

O presente convenio ten natureza administrativa e rexerase polas cldusulas establecidas
nel, quedando féra do ambito de aplicacién da Lei 9/2017, do 8 de novembro, de
Contratos do Sector Publico, con independencia de que, ao abeiro do previsto no artigo
4 de dita norma, lle sexan de aplicacién os principios desta lei para resolver as dubidas
e lagoas que se puidesen presentar.

Rexerase, asi mesmo, pola Lei 9/2007, do 13 de xufo, de subvencions de Galicia, e mais
polo Decreto 11/2009, do 8 de xaneiro, polo que se aproba o Regulamento da Lei 9/2007,
do 13 de xufio, de subvencidns de Galicia.

A Administracion gozara de todas as prerrogativas inherentes a natureza administrativa
do convenio.

A orde xurisdicional contencioso-administrativa sera a competente para resolver as
cuestions litixiosas que se poidan suscitar entre as partes, conforme o establecido nos
artigos 1 e 2 da Lei 29/1998, do 13 de xullo, reguladora da xurisdicién contencioso-
administrativa.

DECIMO CUARTO. MODIFICACIONS E RESOLUCION DO CONVENIO.

Conforme o disposto no artigo 17.4 da Lei 9/2007 toda alteracién das condicions tidas
en conta para a concesion da subvencion, poderé dar lugar & modificacién do convenio,
sendo de aplicacion das previsiéns ao respecto contidas na Lei 9/2007, do 13 de xufio, e
no regulamento da dita lei.

O Consello Galego dos Procuradores podera solicitar autorizacién previa e expresa para
calquera modificaciéon no orzamento inicial presentado, sempre que as actuacidns
estean comprendidas dentro do obxecto do convenio establecido na cliusula primeira e
que o importe total do orzamento non varie. As solicitudes de modi icaciéns do convenio
deberan estar suficiente motivadas e ser formuladas por escrit ~dirixido ao director

ral de Xustiza, que resolvera e notificara no prazo dun mes sobre a sta autorizacion
ou\denegacion.

Asi mesmo, o presente convenio poderd ser modificado por mutuo acordo das partes a
través da subscricion da correspondente addenda modificativa, que deberd ser subscrita
polas mesmas autoridades que asinan este, se as partes consideran necesaria introducir
modificaciéns no convenio, motivadas pola necesidade de dotar unha maior aportacion
econdmica ao mesmo, e, en todo caso, se as dispofibilidades orzamentarias da
Vicepresidencia Primeira e Conselleria de Presidencia, Xustiza e Deportes asi o permiten.

O presente convenio resolverase:
a) Porincumprimento inxustificado, total ou parcial, dos compromisos establecidos.

b) Por mutuo acordo, que deberd ser motivado e manifestado por escrito antes da
finalizacion do Convenio

c) Pola desaparicion das causas que motivaron a sinatura do Convenio ou polo
transcurso do tempo fixado sen que se execute o investimento obxecto da
subvencion

De se resolver o convenio, a Vicepresidencia Primeira e Conselleria de Presidencia,
Xustiza e Deportes podera, se é o caso, esixir o reintegro das cantidades achegadas.
Igualmente, de conformidade co disposto no artigo 17.3 da Lei 9/2007, do 13 de xufio,
procederd o reintegro do exceso percibido no suposto de que o importe da axuda -illada
Ou en concorrencia con subvenciéns e axudas, ingresos ou recursos- supere o custo da
actividade subvencionada.

DECIMO QUINTO. OBRIGA DE CUMPRIMENTO DOS COMPROMISOS.

En caso de finalizacion do presente convenio, calquera que sexa a causa, as partes
comprométense a concluir as obrigas e compromisos pendentes asumidos con
anterioridade a data de finalizacion do mesmo.

E en proba de conformidade con canto antecede, e para a debida constancia, asinase o
presente convenio de colaboracién no lugar e data arriba indicadz.

‘GALEGO DOS

POLA VICEPRESIDENCIA PRIMEIRA E POLO CONSELL
CONSELLERIA DE PRESIDENCIA, XUSTIZA PROCURADORES;' DOS TRIBUNAIS
E DEPQRTEY | ‘

|

Diego Calvo Pouso / José Antonio Fandifio Carnero

